
				এই পাতাটির মুদ্রণ সংশোধন করা প্রয়োজন। 
v, voo মৃত্যু-মিলন эъre
সে সকলকে, সযত্নে রক্ষা করে ; সে তাহদের ভুলে না-ফেলে না । কিন্তু যে দিন-যখন যে মুহুর্তে সে সুযোগ পায় সেই মুহুর্তেই সে অতীতের আবরণে সুরক্ষিত সেই সকল ঘটনা নূতনের উৎসাহে ও আগ্রহে, আনন্দে ও আকুলতায় আনিয়া উপস্থিত করে। আজ স্মৃতি রাণীর বিবাহিত জীবনের সকল ঘটনা তেমনই ভাবে আনিয়া উপস্থিত করিতেছিল।
রাণীর মনে পড়িতে লাগিল, বিবাহের সময় সখীদল বিবাহিত জীবনের কত আশার কথা তাঁহার কর্ণমূলে গুঞ্জন করিয়াছিল। সেই সকল আশা লইয়া তিনি প্রথম স্বামীগৃহে আসিয়াছিলেন। পিত্রালয়ে প্রত্যাবৃত্ত হইয়া তাহার মুগ্ধ হৃদয় সেই আশার আলোকে রঞ্জিত কল্পনার সুখস্বপ্নলোকে বাস করিতে লাগিল। সেই স্বপ্নলোকে জীবনে দুঃখ নাই, কুসুমে কণ্টক নাই, হৃদয়ে বেদনা নাই, জগতে অন্ধকার নাই। সে স্বপ্নলোকে সর্বত্র সুখের উৎস উৎসারিত। তাহার সহিত দুঃখশোকতাপপূর্ণ মরলোকের কোন সাদৃশ্য নাই। প্রেম প্রেমিকপ্রেমিকাকে সেই স্বপ্নলোকে লইয়া যায়-তথায় অবারিত সুখ ভোগ করিতে দেয়। প্রেম হৃদয়ের অন্ধকার দূর করে-জীবনের সৌন্দর্য্য
BO BDLDSS SD KKgSKKBSuD BDBB SsBLBDD SKBDS TDBBDDD করিয়া কল্পনাকুসুমসৌরভসুরভিত সুখলোকে বিচরণ করে।
রাণীর হৃদয় তখন সেই সুখলোকে বিচরণ করিতেছিল। আর তাহার কল্পনা তখন স্বামীকে বেষ্টন করিয়া ফিরিতেছিল।
এই ভাবে কয় বৎসর গেল। তখন রাজপুতানায় দুর্দশার ছায়াপাত হইতেছে, কূটবুদ্ধি আকবর দিল্লীর সিংহাসনারোহণকালেই স্থির করিয়াছিলেন, ভারতে মোগল-প্রভুত্ব যাহাতে বদ্ধমূল হয়, তাহার চেষ্টা করিবেন। & পিতার লাঞ্ছনার কথা তিনি ভুলিতে পারেন নাই। তিনি ছলে, বলে, কৌশলে ভারতে মোগল-প্রভুত্ব স্থায়ী করিবার চেষ্টায় ব্যাপৃত হইয়াছিলেন। তঁহার দীর্ঘজীবন সেই চেষ্টাতেই ব্যয়িত হইয়াছিল। হিন্দুকে বিবাহবন্ধনে বদ্ধ করিয়া তাহার সহায়তা লাভ করা, হিন্দুকে উচ্চ রাজপদে প্রতিষ্ঠিত করিয়া তাহার স্বাতন্ত্র্যসংরক্ষণসঙ্কল্প নষ্ট করা, হিন্দুকে মিষ্ট ব্যবহারে তুষ্ট রাখিয়া তাহাকে তাহার প্রকৃত অবস্থা বিচারে অক্ষম করা,-- এই সকলই তাহার উদ্দেশ্য ছিল। আর এই উদ্দেশ্যই তাহার রাজনীতি গঠিত করিয়াছিল। বীরভূমি রাজপুতানা তাহার খোন-দৃষ্টি অতিক্রম করে নাই। তিনি রাজপুতদিগকে মোগল সিংহাসনে বদ্ধ কৱিবার চেষ্টায় চেষ্টত ছিলেন।
ংগ্রামে, সমাজবন্ধনে, সখ্যতায়-কেহ কেহ মোগলের সহায় হইতেছিলেন ।

